
				এই পাতাটির মুদ্রণ সংশোধন করা প্রয়োজন। 
মধ্যেই শয্যাপার্শ্বে হাত দিয়া দেখেন, লক্ষ্মী নাই। তিনি তখন তাড়াতাড়ি উঠিয়া বসিলেন। তিনি বেশ বুঝিতে পারিলেন যে, লক্ষ্মী অনেকক্ষণ হইল বাহিরে গিয়াছে। দ্বারের দিকে চাহিয়া দেখিলেন, দ্বার খোলা পড়িয়া আছে। তিনি তখন শয্যাত্যাগ করিয়া বাহিরে আসিলেন ; কোন কথাবাৰ্ত্ত না বলিয়া এদিকওদিক অনুসন্ধান করিলেন, ঘরের পশ্চাতে যাইয়াও দেখিলেন । বাড়ীর সংলগ্ন যে বাগান ছিল, সে দিকেও গেলেন ; কিন্তু কোথাও লক্ষ্মীর সাড়াশব্দ পাইলেন না । তিনি মনে করিয়াছিলেন যে, লক্ষ্মী হয় ত শৌচে গিয়াছে। পল্লীগ্রামে কাহারও বাড়ীতেই শৌচাগার বড়-একটা থাকে না ; পুরুষেরা মাঠে যান, স্ত্রীলোকেরা বাড়ীর নিকটে বাগানে বা জঙ্গলে গমন করিয়া থাকেন। লক্ষ্মীর মা তাহাই মনে করিয়া বাগানের দিকে গিয়াছিলেন। জ্যোৎস্না রাত্রি ; চারিদিকই সমস্ত দেখা যাইতেছিল । তিনি যখন কোথাও লক্ষ্মীর সাড়া পাইলেন না, তখন তাহার মনে ভয়ের সঞ্চার হইল । তাড়াতাড়ি ঘরের মধ্যে যাইয়া ডাকিলেন, “ওগো, একবার
७ठ उ ?”
এই অকস্মাৎ আহবানে বড় কত্তার ঘুম ভাঙ্গিয়া গেল ; তিনি
বলিলেন, “কি ? ডাকাছ কেন ?”
বড় গিন্নী বলিলেন, “লক্ষ্মীকে যে কোথাও দেখতে পাচ্ছি না।”
“অ্যা, বল কি ? লক্ষ্মী ? লক্ষ্মী কোথায় গেল ? সে তি
তোমার পাশেই শুয়ে ছিল ।”
“আমার পাশেই শুয়ে ছিল । খানিকক্ষণ আগে সে উঠে
N) bቻ”

